
AATTAASSSSUUTT  IINNAATTSSIISSAARRTTUUNNII  

 

ATASSUT      UPA14/70-1 

Knud Kristiansen     15.05.2014 

 

Pisortat ikiorsiissutaat pillugit Inatsisartut peqqussutaata allanngortinnissaa pillugu 

Naalakkersuisut peqquneqarnissaannik Inatsisartut aalajangiiffigisassaattut siunnersuut, 

anguniarlugu sapaatip akunnerini sisamani mattussisoqartalernissaa, qinnuteqartoq 

imaluunniit pisortat ikiorsiissutaannik aningaasartuutinut aalajangersimasunut kiisalu 

aningaasartuutinut ataasiartakkanut pisartagalik pisimappat tunngavissaqanngitsumik 

soorlu  

• Suliffissarsissussinerup itigartinneqarnera kingorna 

• Suliffissarsissunneqarnerup kingorna suliartunngitsoortoqarsimappat 

imaluunniit 

• Suliffissarsissunneqartoq nammineq soraarsimappat imaluunniit suliffik 

tunniunneqartoq qimaannarneqarsimappat imaluunniit nammineq 

pisuussutiminik pisartagalik soraarsitaasimappat. 

(Inatsisartunut ilaasortaq Andreas Uldum, Demokraterne) 

 

ATASSUT-miit siunnersuuteqartoq qutsavigaarput. 

 

ATASSUT-mi Naalakkersuinikkut anguniakkatta annerit ilagaat, nunatsinni suliffissanik nutaanik 

pioreersunillu ineriartortitsiuarnissaq, inerisaajuarnissarlu. Taamaasiornermilu inuit sulisinnaasut 

pisariaqartinneqartuassapput. 

 

ATASSUT-mi anguniakkatsinni isumaalluinnarpoq, nunatsinni tamatigut qaqugukkulluunniit 

sulisinnaaneq, suliffeqarnerlu imminut akilersinnaajuassasoq. Tamannalu aallaavigalugu 

pilersaarusiornerit, pilersitsinerillu tunngaveqassasut. 

 

Taamaattoq ilisimavarput, inuit suliffik ataaseq pigigaluarlugu angummanniarneq pissutigalugu, 

akilersukkanullu malinnaaniarneq pissutaalluni arlalinnik inuppassuit suliffeqartariaqartartut, 

pingaartumik aamma sumiiffiit ilaanni ukiup qanoq ilinera apeqqutaalluinnartarmat. 

AATTAASSSSUUTT  IINNAATTSSIISSAARRTTUUNNII  

 

Nunatsinni isumaginninnikkut ikiorseeriaaseq tamanut atuuttoq, assigiinngisitsinngitsoq 

ATASSUT-mi atuutsikkusupparput, isumaqarpugullu soorunami piumasaqaatinik 

naammassinneqaarluni anguneqarsinnaasaraluartoq, pisariaqartitsisunut naapertuuttumik 

iluseqartoq. 

 

Siunnersuuteqartup angorusuppaa, inuit inuit ikiorsiissutinik tigusaqartut, kingorna suliffimmik 

innersuunneqarlutik tigusinngippata, imaluunniit akuersaanngippata, allatigulluunniit 

pissuteqarpianngitsumik  suliffimmik tigusiumanngippata, taava sapaatit akunnerini sisamani 

ikiorsiissutinit pisinnaajunnaartassasut. 

 

Naalakkersuisut akissutaat ATASSUT-mit isumaqatigaarput, isumaqarpugut maannamut atuuttoq 

siunnersuutigineqartumut naammassinnereersoq.  

 

Taamatut oqaaseqarluta, Naalakkersuisut akissutaat ilalerlugu siunnersuut ilalinngilarput. 

 


